«Кыргыз Республикасынын Өкмөтүнүн 2016-жылдын 12-апрелиндеги №208 «Калкты иш менен камсыз кылууга көмөктөшүү жөнүндө» Кыргыз Республикасынын Мыйзамын ишке ашыруу боюнча чаралар тууралуу» токтомуна өзгөртүүлөрдү киргизүү жөнүндө» Кыргыз Республикасынын Өкмөтүнүн токтомунун долбооруна негиздеме-маалымкат
1. Максат жана милдеттер
Кыргыз Республикасынын Эмгек жана социалдык өнүктүрүү министрлиги тарабынан өзүнүн ченемдик укуктук актыларын Кыргыз Республикасынын “Калкты иш менен камсыз кылууга көмөктөшүү жөнүндө” Кыргыз Республикасынын Мыйзамына өзгөртүүлөрдү киргизүү тууралуу” 2020-жылдын 15-апрелиндеги Мыйзамына ылайык келтирүү максатында «Кыргыз Республикасынын Өкмөтүнүн 2016-жылдын 12-апрелиндеги №208 «Калкты иш менен камсыз кылууга көмөктөшүү жөнүндө» Кыргыз Республикасынын Мыйзамын ишке ашыруу боюнча чаралар тууралуу» токтомуна өзгөртүүлөрдү киргизүү жөнүндө» Кыргыз Республикасынын Өкмөтүнүн токтом долбоору иштелип чыкты.
Милдет - Жумушсуз жарандарды каттоо жана аларды эсептен чыгаруу эрежелерин бекитүү.
2. Баяндоо бөлүгү
Ыйгарым укуктуу мамлекеттик органдын аймактык бөлүнүштөрүндө мамлекеттик кызмат көрсөтүүлөрдүн сапатын, эффективдүүлүгүнүн жана натыйжалуулугун жогорулатуу максатында, Кыргыз Республикасынын “Калкты иш менен камсыз кылууга көмөктөшүү жөнүндө” Кыргыз Республикасынын Мыйзамына өзгөртүүлөрдү киргизүү тууралуу” 2020-жылдын 15-апрелиндеги Мыйзамы менен өзгөртүүлөр киргизилген.
Кыргыз Республикасынын "Калкты иш менен камсыз кылууга көмөктөшүү жөнүндө" Мыйзамына ылайык, иш менен камсыз кылууга көмөктөшүү чөйрөсүндөгү мамлекеттик кызматтарды арыз ээлери Кыргыз Республикасынын чегинде өзүнүн жашаган жери же турган жерине карабастан ыйгарым укуктуу органдын каалаган аймактык бөлүнүштөрүнөн алууга мүмкүндүк берет.

Ошондой эле, Мыйзам жумушсуздар жана жумуш издеген жарандарды эсепке жана катоого алуу тартиби Кыргыз Республикасынын Өкмөтү тарабынан аныктала турган ченем менен толукталган.

Токтомдун долбоору менен Жумуш издеген адамдарды, жумушсуздарды каттоо жана аларды эсептен чыгаруу эрежесин (мындан ары – Эреже ) бекитүү сунушталат. 
Эрежеге ылайык, ишке орношууга көмөк көрсөтүү үчүн кайрылган учурда жумуш издеген адамдарды каттоо жашаган жери же турган жери боюнча ыйгарым укуктуу органдын аймактык бөлүмү аркылуу ишке ашырылат.
Ошондой эле, Эрежеге ылайык жумушсуз же жумуш издөөчү катары кайрылган жарандарды каттоо жашаган жери же болбосо турган жери боюнча министрликтин аймактык бөлүмдөрү тарабынан, жумушсуз паспортун; эмгек китепчесин же анын дубликатын; анын кесиптик квалификациясын ырастоочу документтерин көрсөтүү менен жеке кайрылганда жүзөгө ашырылат.
Жумушсуздук боюнча жөлөкпулдарды төлөө тартиби, шарттары жана мөөнөттөрү жөнүндө жобого тиешелүү өзгөртүүлөрдү киргизүү сунушталууда, ага ылайык жумушсуз каза болгон учурда жумушсуздук боюнча жөлөкпулду төлөп берүү жаранды расмий жумушсуз катары эсептен алып салуу менен токтотулат.
3. Боло турчу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору
«Кыргыз Республикасынын Өкмөтүнүн 2016-жылдын 12-апрелиндеги №208 «Калкты иш менен камсыз кылууга көмөктөшүү жөнүндө» Кыргыз Республикасынын Мыйзамын ишке ашыруу боюнча чаралар тууралуу» токтомуна өзгөртүүлөрдү киргизүү жөнүндө» Кыргыз Республикасынын Өкмөтүнүн токтомунун долбоорун кабыл алуу социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт.

4. Коомдук талкуулоонун жыйынтыгы тууралуу маалымат 
Кыргыз Республикасынын «Кыргыз Республикасынын ченемдик укуктук актылары жөнүндө» Мыйзамынын 22-беренесине ылайык ушул токтомдун долбоору коомдук талкуулоодон өткөрүү үчүн Кыргыз Республикасынын Өкмөтүнүн расмий сайтына жайгаштырууга жөнөтүлгөн. 

5. Мыйзамдарга шайкеш келишине талдоо жүргүзүү
Сунушталган токтомдун долбоору колдонуудагы мыйзамдардын ченемдерине, ошондой эле белгиленген тартипте күчүнө кирген Кыргыз Республикасы катышуучусу болуп саналган эл аралык келишимдерге каршы келбейт.
6. Зарылдыгы жана каржылоо булактары тууралуу маалымат

Долбоорду кабыл алуу республикалык бюджеттен кошумча чыгымдарга алып келбейт.
7.  Жөнгө салуучулук таасирин талдоо жөнүндө маалымат
Сунушталган токтомдун долбоору жөнгө салуучулук  таасирине талдоо жүргүзүүнү талап кылбайт, анткени ишкердик ишти жөнгө салууга багытталган эмес.

